
                            жоғары санаттағы тәрбиеші,
 «Шымкент қаласы білім бөлімінің 
мемлекеттік арнаулы (коррекциялық)
№33 «Ақбота» бөбекжай-балабақшасы»
(көру функциялары ауыр және 
жеңіл бұзылған балаларға арналған) КММ

                      
Жаңадан тақпақ, аламыз жаттап

Білім беру саласы: Коммуникация
Ұйымдастырылған оқу қызмет түрі: Көркем  әдебиет
Мақсаты: Балалардың  достық құндылықтары туралы  түсініктерін  одан әрі  
жетілдіру. Сыйластық туралы түсінік бере отырып, бір-бірімен тату дос  болуға  тәрбиелеу. Сурет арқылы өлеңді тез жаттап алуға үйрету. Тілдерін жаттықтыру.
Сөздік қорларын байыту.
Көрнекі құралдар: суретті плакаттар, кесінді суреттер, кубиктер, жұмсақ   ойыншықтар, кішкене жүрекшелер.
Әдіс-тәсілдері: түсіндіру, көрсету, әңгімелеу, сұрақ-жауап.
                
	Әрекет кезең-і
	Тәрбиешінің іс-әрекеті
	Балалардың іс-әрекеті

	Мотива-
циялық-
қозғау-
шылық

	-Балалар, біздің тобымызға көптеген қонақтар келіп отыр, қонақтармен сәлемдесіп алайық.








-Балалар,жылдың қай мезгілі?
-Көктем мезгілінің қай айы?
-Көктем туралы кім тақпақ айтады?
-Көктем туралы тақпақты жақсы біледі екенсіңдер.Орындарыңа отыра қойыңдар.
-Балалар,өткен тақырыпты есімізге түсірейікші,не туралы әңгімелестік?
-Достық неден басталады екен?
-Достық туралы тақпақ,мақал-мәтел білесіңдер ме?
-Мен сендермен бір ойын ойнағым келіп тұр.
Ойын шарты:Қиылған суреттерді құрастырып,не жасырынғанын табасыңдар. 



	Балалар әуенмен топқа кіреді.
Біз балдырған тең басқан
Дос құшағын кең ашқан
Тілегіміз әділдік
Ашық болсын кең аспан!
Қайырлы таң!
Қайырлы күн, баршаға!
Қош келдіңіз,
Бүгін  бүгін біздің бақшаға!
-Көктем мезгілі
-Сәуір айы.
Балалар тақпақтарын айтады.

Балалар орындарына отырады.
-достық туралы
-татулықтан
-сыйластықтан
-көмектесуден
Достық туралы мақал-мәтел айтады.

Рефлек-
сиялық
түзету-
шілік
	-Осы аңдарды тағы қалай атауға болады?
-Жабайы аңдар қайда өмір сүреді?
-Қандай үй жануарларын білесіңдер?
Ойын: «Не қайда өмір сүреді?»
Ойын шарты: өздеріңе ұнаған ойыншық аңдарды,жануарларды алып,қайда өмір сүретінін айтып ,орманға және қораға орналастырасыңдар.

-Балалар көзімізді біраз демалдырып алайық
-Балалар,біз бүгін сендермен Ж.Қалжанованың «Тәрбиеші аю» атты өлеңін  сурет арқылы жаттап үйренеміз.
Сурет бойынша сұрақтар қойылады.
-Ал енді осы суретке қарап «Тәрбиеші аю»
 өлеңінің 1-ші шумағын айтайын ,сендер мұқият тыңдаңдар.
Ормандағы аюдың
Ақылы көп басында
Ынтымақпен аңдар жүр
Тірлігін жасап қасында
(тәрбиеші өлеңді 2-3 рет қайталап,сосын балалармен бірге айтады)
-Осы өлеңнің келесі шумағын суретке қарай отырып,ондағы аңдардың іс-әрекетін айтып
жалғастырамыз.
-Жақсы,енді осы аңдардың іс-әрекетін өлең етіп ұйқастырып айтып көрейікші.
Қасқыр ағаш жарады,
Түлкі кілем қағады.
Елік тамақ пісіріп,
Қоян нанды жабады.
Кірпі көйлек тоқиды,
Тиін сабақ оқиды.
-Енді осы 2 шумақты қосып бірге айтып көрейік.
Кішкене жүрекше топқа жылап кіреді.
-Кішкене жүрекше сен неге жылайсың?
-Мені қатыгез досым тастап кетті.Мен жалғызбын,не істерімді білмеймін.
-Балалар, енді кішкене жүректің көңілін көтеріп, «Достық» әнін айтайық.Жүрек кел сенде бізге қосылып ән айт.
Жүрек:-Менімен дос болып көңілімді көтергендеріңе көп рахмет.Мен енді досыма барайын,ол да жалғызсырап жатқан шығар.
Қош сау болыңдар, достарым!

Ойын «Досымның жүрегі»
Ойын шарты:Мына жүрекшелерді алып,өз достарыңның кім және оның жүрегі қандай екенін айтып,мына тұрған «достық»ағашына ілесіңдер

-Міне балалар,біздің достық ағашымыз қандай әдемі болды.Осы достық ағашымыз тамырын тереңге жайып,барлық әлем балаларын достыққа,жолдастыққа шақырып жайнап өсе берсін.
-Балалар,бүгін біз сендермен «Тәрбиеші аю»
өлеңін сурет арқылы  тез жаттап алуды үйрендік.
-Сендерге сурет арқылы тақпақ жаттау ұнады ма?
-Ал маған сендердің сұрақтарға жақсы жауап бергендерің ұнады.Осымен оқу іс-әрекетіміз аяқталды.Келген қонақтармен қоштасайық.
	-жабайы аңдар
-орманда
-жылқы,қой,ешкі,сиыр,түйе т.б.

 Көзге жаттығу жасайды.


Балалар сұрақтарға жауап береді.

[image: C:\Users\Baha\Desktop\IMG-20150424-WA0036.jpg]
Балалар тәрбиешімен бірге қайталайды.
[image: C:\Users\Baha\Desktop\IMG-20150424-WA0034.jpg]
2-3 мәрте қайталап айтып шығады.
Балалар хормен және жеке 2-3 бала айтады.
Балалар жүректі жұбатады
-Жүрек сен жылама,біз сенімен дос боламыз.Сені жақсы көреміз.
Күлімде күн ,күлімде,
Күлсін барлық бала шат
Берекелі бүгінде
Достығымыз жарасқан
Ән салуға барамыз
Досымызды табамыз
Сәлемет пе, міне мен 
Доспын енді сенімен
-Сау бол,кішкене жүрекше!

Балалар қолдарына кішкене жүректі алып,достарының атын атап,досының қандай екенін айтып,
жүрекшені достық ағашына іледі.





-Ұнады.
-Сау болыңыздар



Күтілетін нәтиже:
Білу керек: Әр баланың досының болуы,достықтың маңызын  білу керек.
Түсінігі: Достық екі жақтың бір-біріне деген сенімі,көңілі,көмегі арқылы мықты          
                болатынын  түсіну.

